2011-2012 წლები
გლობალური ფონდის მიერ ხორციელდებოდა პროექტი აივ ინფექცია/C ჰეპატიტის კოინფექციის მართვის გაუმჯობესებისთვის, საქართველოში უფასო მკურნალობის პროგრამა. პროგრამის ფარგლებში 475 აივ ინფიცირებულმა პაციენტმა მიიღო C ჰეპატიტის უფასო მკურნალობა.

2013 წელი
პირველად გადაიდგა ნაბიჯები C ჰეპატიტის პრობლემის გადასაჭრელად ქვეყანაში კერძოდ, დაიწყო C ჰეპატიტის დიაგნოსტირებისა და მკურნალობის პროგრამა სასჯელაღსრულების სისტემაში. აღნიშნული პროექტის ფარგლებში განხორციელდა C ჰეპატიტის სამკურნალო მედიკამენტებზე (პეგილირებული ინტერფერონი და რიბავირინი) ფასის დაცემა. ტენდერით მიღებული შეღავათიანი ფასი გავრცელდა სამოქალაქო სექტორში 10 000 ბენეფიციარის უზრუნველსაყოფად. 2014 წლის 15 ნოემბრის მდგომარეობით, პროექტში დარეგისტრირებული იყო 1800-მდე ბენეფიციარი, აქედან მხოლოდ 800-მდე ბენეფიციარმა მოახერხა მკურნალობა.
2014 წელი
ნოემბერი
1) მიმდინარეობდა მოლაპარაკებები მედიკამენტის მწარმოებელ კომპანია გილეადთან, განხორციელდა საქართველოს შრომის, ჯანმრთელობისა და სოციალური დაცვის მინისტრის ვიზიტი აშშ-ში.
2) ჩატარდა პრესკონფერენცია, რომელზეც პირველად გაჟღერდა ინფორმაცია C ჰეპატიტის ელიმინაციის პროექტის დაწყების თაობაზე. მინისტრმა შეაჯამა ვიზიტი აშშ-ში, სადაც მოლაპარაკებას აწარმოებდა საერთაშორისო კომპანია „გილეადთან" C ჰეპატიტის სამკურნალო მედიკამენტის „სოფოსბუვირის" საქართველოში შემოტანასთან დაკავშირებით.
მინისტრმა გააკეთა განცხადება იმის თაობაზე, რომ C ჰეპატიტის ელიმინაციის პროექტის მეშვეობით შესაძლებელი იქნება დაავადების სრულიად აღმოფხვრა. 



დეკემბერი
· 2014 წლის 03 დეკემბერს 01-312/ო ბრძანებით დამტკიცდა C ჰეპატიტის ელიმინაციის სტრატეგიული გეგმის შემუშავებისა და განხორციელების მიზნით შექმნილი სამუშაო ჯგუფის შემადგენლობა
· დეკემბერში მოხდა C ჰეპატიტის ელიმინაციის პროგრამისთვის გრძელვადიანი და მოკლევადიანი ამოცანების შეჯერება/ შეთანხმება;
· მოხდა მცირე სამუშაო ჯგუფების შექმნა, გრძელვადიანი და მოკლევადიანი გეგმების ამოცანების მიხედვით;
· დაიწყო მუშაობა C ჰეპატიტის მკურნალობისა და მართვის გაიდლაინებისა და პროტოკოლების განახლებაზე მათ შორის მკურნალობაში ჩასართავად საჭირო დიაგნისტიკურ კვლევებზე
· სამინისტროს ინფორმაციური ტექნოლოგიებით უზრუნველყოფის დეპარტამენტს დაევალა ელ. პროგრამის შექმნა
· აშშ დაავადებათა კონტროლის ცენტრის მიერ შემუშავდა პოპულაციური სეროპრევალენტობის კვლევის პროტოკოლი
· ჯანდაცვის სამინისტროს მიერ შესყიდულ იქნა 5 ულტრაბგერითი აპარატი “EPIQ 7G”  
· დაიგეგმა ექიმთა ტრეინინგი გადაწყდა, რომ პროცესს წარმართავდა ფონდი „ღია საზოგადოება საქართველო“, პირველ ეტაპზე 100-მდე ექიმის ტრეინინგი, ფონდს უკვე ჰქონდა გამოცდილება ამ საკითხში, კერძოდ, პენინტენციალური სისტემისთის C ჰეპატიტთან დაკავშირებით ექიმთა ტრეინინგი.
· გადაწყდა მედიკამენტების ლოჯისტიკის საკითხი, კერძოდ მიწოდების მართვა დაიგეგმა ჯაჭვის პრინიპით
· განსაზრვრულ იქნა დიაგნოსტიკური კვლევების დაფინანსების მეთოდოლოგია
· დაიგეგმა სამკურნალო ადგილებს განაწილება ქ. თბილისში
· გადაწყდა დეტალური სამოქმედო გეგმის დაწერა, წარმოდგენილ იქნა C ჰეპატიტის ელიმინაციის სტრატეგიისა და სამოქმედო გეგმის შინაარსის პირველადი პროექტი






2015 წელი
იანვარი
· გადაწყდა, ბენეფიციართა რეგისტრაციის პროცედურა პროგრამაში ჩასართავად კერძოდ რეგისტრაცია ამ ეტაპზეც ხდება ცენტრალიზებულად, სოციალური მომსახურების  სააგენტოს ოფისებში
· მიმდინარეობდა დისკუსიები მედიკამენტის გაცემი პუნქტების ალტერნატიულ ვარიანტებზე
· დაიგეგმა ვიზიტი ეგვიპტეში ძირითადად კითხვები იყო:
· კონკრეტულად რას მოიცავს დიაგნოსტიკა? რომელი კვლევებია გათვალისწინებული და რა პერიოდულობით? მხოლოდ მკურნალობაში ჩართვის წინ თუ სხვა ეტაპზე მაგ. მონიტორინსთვის?
·  26 ცენტრი, რომელიც სპეციალურად ჰეპატიტის პროგრამისთვის არის აღჭურვილი, ვინ დააფინანსა მათი აღჭურვა?
· რამდენად წარმატებულია აღნიშნული პროექტი, თუ არსებობს რაიმე საზომი პროგრესის შესაფასებლად (ინდიკატორები)?
· ჩატარდა პატიტის ელიმინაციის სტრატეგიის 2015-2020 და გეგმის შემუშავებისთვის შექმნილი სამუშაო ჯგუფის პირველი შეხვედრა 
· ხორციელდებოდა პაციენტთა ჩართვის კრიტერიუმების დეტალური განხილვა;
· მოხდა ინფექციონისტთა ტრეინინგის ფორმატის განხილვა;
· კომისიის მიერ მოხდა ერთწლიანი სამოქმედო გეგმის, გადაუდებელ ღონისძიებათა საბოლოო შეჯამება;
· განხორციელდა ჯგუფის გამგზავრება ეგვიპტეში;
· შემუშავდა სადიაგნოსტიკო ცენტრების შერჩევის პირობები.
· დაიწყო სილამაზის სალონებსა და ტატუ სალონებში ინფექციის კონტროლის რეგლამენტის შესახებ მთავრობის დადგენილების პროექტის მომზადება 
· დაიწყო საუბარი სტომატოლოგიურებში კონტროლის გაძლიერებაზე
· განახლდა ნოზოკომიური ინფექციების კონტროლის გაიდლაიანი, რომელიც მოიცავს სტერილიზაცია-დეზინფექცია-ს და ნარჩენების მართვის საკითხებსაც. სახელმძღვანელო დოკუმენტი, საავადმყოფოებში ინფექციური კონტროლისთვის
· მიღებულ იქნა შემოთავაზებები პიარ კამპანიისა და საინფორმაციო მხარდაჭერის შესახებ 
· გამოიცა ბრძანება საზოგადოებრივი მნიშვნელობის ობიექტებში (სილამაზის, ტატუირების, პირსინგის, აკუპუნქტურის სალონები/კაბინეტები) ინფექციური კონტროლის მიმართულებით არსებული ვითარების შეფასების მიზნით განსახორციელებელი ღონისძიებების შესახებ
· გამოიცა ბრძანება სტომატოლოგიური პროფილის კლინიკებში ინფექციური კონტროლის მიმართულებით არსებული ვითარების შეფასების მიზნით მონიტორინგის განხორციელების შესახებ
· პაციენტთა ჩართვის კრიტერიმებზე დეტალური ინფორმაცია მოწოდებულ იქნა C ჰეპატიტის მკურნალობისა და მართვის ძირითადი გაიდლაინების (EASL, AASLD), ოფიციალური რეკომენდაციების მიხედვით, საბოლოოდ განისაზღვრა პაციენტთა პროგრამაში ჩართვის კრიტერიუმები

თებერვალი
· განხორციელდა ატლანტას დაავადებათა კონტროლის (CDC) წარმომადგენელი, მეცნიერებათა დოქტორი აარონ ჰარისის ვიზიტი, რომლის მიზანი იყო ჩვენს კლინიცისტებთან მუშაობა, კლინიკების შეფასება და რეკომენდაციების მიცემა. კლინიკების შეფასება მოხდა ე.წ “Scoring”-ის სისტემით, წინასწარ შემუშავებული სტანდარტული კითხვარის მეშვეობით.
· დაიწყო მოლაპარაკებები მედიკამენტის უსაფრთხოების ზომებთან დაკავშირებით
მარტი
· C ჰეპატიტის ელიმინაციის სტრატეგიული გეგმის შემუშავებისა და განხორციელების მიზნით შექმნილი სამუშაო ჯგუფის მიერ მოხდა საპილოტე პროექტის განხილვა და დამტკიცება
· 26-27 მარტს, ჩატარდა სამუშაო შეხვეედრა, რომლის ძირითადი მიზანი იყო C ჰეპატიტის ელიმინაციის მოკლევადიანი გეგმის დეტალური განხილვა, მოსაზრებების შეჯერება და საბოლოო სახით ჩამოყალიბება. 
სამუშაო შეხვედრაზე გაიმართა დისკუსიები საკითხზე, თუ როგორ მოვიძიოთ ინფორმაცია იმ პაციენტებზე, რომლებიც საჭიროებენ მკურნალობას პირველ ეტაპზე. ინფორმაციის შეგროვების ინსტრუმენტზე, რომელიც საშუალებას მოგვცემს განვსაზღვროთ პაციენტები პირველ ფაზაში ჩასართავად.
ა) მოხდა ელიმინაციის გეგმის მონიტორინგისთვის მონაცემთა ბაზისა და პაციენტთა რეგისტრის განხილვა;
ბ) დისკუსია მკურნალობის რეჟიმებზე იმ პაციენტათვის, რომლებსაც ახასიათებთ ინტერფერონის რეზისტენტობა და ამავდროულად არ სურთ ლოდინი (სოფოსბუვირი/ლედიპასვირის) შემოსვლამდე;
დისკუსია რეკომენდირებულ ტესტებზე, განსაკუთრებული ყურადღება დაეთმო იმ დროისთვის ახალ საქართველოში ნაკლებად აპრობირებულ  Fib4/APRI ტესტს, რომელიც წარმოადგენს ელასტოგრაფიის ალტერნატიულ ვარიანტს. მსჯელობა მკურნალობის სქემები გენოტიპების მიხედვით და მკურნალობის რეჟიმებისთვის დამატებით საჭირო ინტერფერონისა და რიბავირინის შესყიდვის თაობაზე.
გ) საბოლოოდ იქნა მიღებული გადაწყვეტილება მონაწილე კლინიკების თაობაზე, რომლებიც პირველ ფაზაში მიიღებდნენ მონაწილეობას
დ) მსჯელობები წამლის გადინების საფრთხეებზე (გილეადის ლოჯისტიკის გუნდის შესაძლო ვიზიტი) მედიკამენტის გაცემის სქემებზეშემოთავაზებული იყო ქვემოთ ჩამოთვლილი ვარიანტები:
· DOT
· ყოველკვირეული გაცემა
· ყოველთვიური გაცემა
· სხვა
· წამლის მიწოდების ჯაჭვი
· ხორციელდებოდა მონაცემთა მართვის/აიტი სისტემის შექმნა 
· მარტის ბოლოს მოხდა საბოლოო გეგმის შეჯერება და C ჰეპატიტის ელიმინაციის სახელმწიფო გეგმის დამტკიცება და ხელმოწერა
· გილეადმა გამოგზავნა მემორანდუმი, შემდგომი შენიშვნებისთვის და/ან შესწორებებისთვის 
· მიღებულ იქნა გადაწყვეტილება დიაგნოსტიკის (როგორც მკურნალობის წინა, ისე მონიტორინგის) კომპონენტის ფარგლებში 70% -იან თანაგადახდაზე პაციენტთა მხრიდან, ამასთან, „სოციალურად დაუცველი ოჯახების მონაცემთა ერთიან ბაზაში“ რეგისტრირებული იმ ოჯახების წევრებისათვის, რომელთა სარეიტინგო ქულა არ აღემატება 70 000-ს, სახელმწიფოს მხრიდან ანაზღაურდება დიაგნოსტიკური კვლევების ღირებულების 70%, ხოლო დანარჩენ 30% გადაიხდიან ადგილობრივი მუნიციპალიტეტები და მერია.


აპრილი
· 2015 წლის 14-15 აპრილს ვიზიტი განახორციელეს „გილეადის“ წარმომადგენლებმა, გრემ რობერტსონმა და ენრიკო მაგნანელიმ. ვიზიტის მიზანი იყო ჩვენი ექსპერტების ხელშეწყობა ტექნიკური საკითხების მოგვარებაში , ასევე რეკომენდაციების გაწევა წამლის გადინების თავიდან ასაცილებლად შესამუშავებელ მექანიზმებზე.
· მსჯელობა და მოლაპარაკებები მსოფლიოში წამყვან კლინიცისტებთან და კომპანია გილეადთან გაიმართა პაციენტებზე დეკომპენსირებული ციროზით, რომლებიც აუცილებლად საჭიროებენ მკურნალობას, თუმცა მათი მკურნალობის ხანგრძილოვობა ისაზღვრებოდა 48 კვირით და იყო გართულებების საშიშროება.
· 20 აპრილს ძალაში შევიდა საქართველოს მთავრობის N169 დადგენილება ,,C ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის  დამტკიცების შესახებ“, რასაც მოყვა პროგრამის ძალაში შესვლა 
· 2015 წლის 21 აპრილს ხელი მოეწერა ურთიეთგაგების მემორანდუმს კომპანია გილეადსა და საქართველოს მთავრობას შორის 
· კლინიკების შერჩევის, შეფასებისა და შემდგომი კონტროლისთვის შეიქმნა მონიტორინგის ჯგუფი, რომელმაც განახორციელა და უწყვეტად ახორციელებს კლინიკების მონიტორინგს, რომლებსაც შემოაქვთ განაცხადი. 
· აშშ დაავადებათა კონტროლის რეკომენდაციით, შერჩეულ იქნა სერვისის მიმწოდებელი 4 დაწესებულება, კერძოდ ინფექციური პათოლოგიის, შიდსისა და კლინიკური იმუნოლოგიის ს/პ ცენტრი, შპს „ნეოლაბი“, „ჰეპა“ და „მრჩეველი“, ასევე დაიგეგმა რეგიონების ჩართვა ეტაპობრივად.
· 2015 წლის 22-26 აპრილს ავსტრიის დედაქალაქ ვენაში, ჩატარდა ევროპის ღვიძლის დაავადებათა შემსწავლელი ასოციაციის 50-ე წლიური კონგრესი. კონგრესი წარმოადგენს ღვიძლის დაავადებათა და დიაგნოსტიკის სფეროში უმნიშვნელოვანეს ღონისძიებას, რომელსაც მსოფლიოს სხვადასხვა ქვეყნების წარმომადგენლები ესწრებოდნენ/ საქართველოდან დელეგაციის შემადგენლობაში შედიოდნენ, როგორც დარგის წამყვანი კლინიცისტები, ასევე დაავადებათა კონტროლისა და პრევენციის ეროვნული ცენტრის წარმომადგენლები. კონგრესს ესწრება საქართველოს შრომის, ჯანმრთელობისა და სოციალური დაცვის მინისტრის მოადგილე ვალერი კვარაცხელია. მან 23 აპრილს, კონგრესზე C ჰეპატიტის ელიმინაციის პროგრამის მოკლევადიანი სამოქმედო გეგმის პრეზენტაცია გაიმართა. დამსწერთა შორის პროექტმა დიდი მოწონება დაიმსახურა.
· გამოქვეყნდა და ძალაში შევიდა „სამედიცინო, საზოგადოებრივი ჯანმრთელობისა და საზოგადოებრივი მნიშვნელობის დაწესებულებებში დეზინფექციისა და სტერილიზაციის ტექნიკური რეგლამენტის დამტკიცების შესახებ“ საქართველოს მთავრობის 2015 წლის 24 აპრილის №185 დადგენილება
· 28 აპრილიდან დაიწყო ბენეფიციართა რეგისტრაცია

მაისი
· 2015 წლის პირველ მაისს მივიღეთ მედიკამენტ სოვალდის პირველი პარტია.
· 2015 წლის მაისში პროექტის მხარდასაჭერად საქართველოში ვიზიტი განახორციელეს ექსპერტებმა აშშ-ს დაავადებათა კონტროლის ცენტრინდან და ბოსტონის უნივვერსიტეტიდან ისინი მუშაობენ სამინისტროს თანამშრომლებლთან, სწავლობდნენ და ეხმარებოდნენ პროგრამის ეფექტურობის, დაწესებულებებისა და ელექტრონული მონაცემთა ბაზის შეფასებისთვის ინდიკატორების შემუშავებაში. 
· აშშ დაავადებათა კონტორლის წარმომადგენელი კირენ მიტრუკა დაინიშნა საქართველოში კონსულტანტის პოზიციაზე 
· დაიწყო მუშაობა, დაწეესებულებების მონიტორინგის ხელსაწყოს შემუშავებაზე.
· 2015 წლის მაისში თბილისის მერიამ წამოიწყო C ჰეპატიტზე სკრინინგი 
· ფონდი ღია საზოგადოების ფინანსური მხარდაჭერით ჩატარდა ტრეინინგები სერვისის მიმწოდებელთათვის როგორც ელექტრონული პროგრამის, ასევე მკურნალობის საკითხზე.
· 5 მაისს, განხორციელდა ვიდეოზარი “ECHO“-ს პროექტთან დაკავშირებით. 
ვიდეოზარის მიზანი იყო საერთაშორისო კლინიკური პანელის დახმარებით C ჰეპატიტის მართვის სფეროში კონსულტაციების მიღება.  
· განცხადებების განსახილველად შექიმნა C ჰეპატიტის ელიმინაციის სახელმწიფო გეგმის გადაუდებელი/პირველი ეტაპის ღონისძიებების C ჰეპატიტის მკურნალობის ქვეკომპონენტში ბენეფიციართა ჩართვის უფლების განმსაზღვრელი კომისია. პირველი სხდომა დაიგეგმა 7 მაისს, კომისია იღებს გადაწყვეტილების პროგრამაში ბენეფიციართა ჩართვასა და მედიკამენტის გაცემაზე.
· 2015 წლის 11 მაისს დაიწყო ჰეპატიტის გავრცელების პოპულაციური კვლევა თბილისში. კვლევა გაგრძელდება 19 მაისის ჩათვლით, ხოლო შემდეგ ჯგუფები გავიდნენ რეგიონებში სამუშაოები დაიგეგმმა აგვისტოს ჩათვლით. კვლევა იყოპ C და B ჰეპატიტის გავრცელების პირველი ეროვნული კვლევა საქართველოში, რომლის დასრულების შემდეგაც მივიღეთ ახალი, ზუსტი მონაცემებს გავრცელების შესახებ ეროვნულ დონეზე.
· 2015 წლის 15 მაისს პირველმა პაციენტმა დალია პირველი აბი სოვალდი 


ივნისი
· პროგრამაში ჩაერთო ორი რეგიონი ქუთაისი და ბათუმი, უახლოეს მომავალში დაიგეგმა ქ.ზუგდიდის ჩართვა
· ჯანმრთელობის მსოფლიო ორგანიზაცია - საქართველოში C ჰეპატიტის ელიმინაციის შესახებ სტატიას აქვეყნებს 2015 წლის 23 ივნისს http://www.euro.who.int/en/countries/georgia/news/news/2015/07/georgia-sets-sights-on-eliminating-hepatitis-c
· მექსიკის უნივერსიტეტის მიერ შემოთავაზებულ იქნა პროექტი ECHO, რომლის მიზანი იყო პროვაიდრების დაკავშირება ცენტრებში მდებარე  C ჰეპატიტის ექსპერტებთან  „C“ ჰეპატიტის შემთხვევის მართვის სფეროში კონსულტაციის მიღების მიზნით.
ECHO პროექტი გახლდათ აშშ ექსპერთა კოლეგიასთან დაკავშირების მექანიზმი, რომლებსაც აქვთ ახალი ანტივირუსული პრეპარატების გამოყენების გამოცდილება, და ისინი შესძლებენ გარკვეულ შეკითხვებზე  პასუხების გაცემას. 
· მიმდინარეობდა C ჰეპატიტის ელიმინაციის გრძელვადიანი გეგმის შემუშავება.  28 ივლისს ჰეპატიტის მსოფლიო დღესთან დაკავშირებით ჩატარდა სამუშაო შეხვედრა, რომელზეც წარმოდგენილ იქნება გრძელვადიანი სამოქმედო გეგმის პირველი დრაფტი (ძირითადი მონახაზი).



ივლისი
· 2015 წლის 29 ივლისს შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნულ ცენტრში C ჰეპატიტის ელიმინაციის სტრატეგიასთან დაკავშირებული სამუშაო შეხვედრა გაიმართა. 
· ხორციელდებოდა მოსახლეობის ნებაყოფლობითი C ჰეპატიტის უფასო სკრინინგი და ზიანის შემცირების საქართველოს ქსელისათვის გადაიცა მობილური ამბულატორიები 
· 2015 წლის 27 ივლისიდან 7 აგვისტოს ჩათვლით, ათი სამუშაო დღის განმვავლობაში ქვეყნის 9 რეგიონში ჩატარდა С ჰეპატიტის ნებაყოფლობითი, საყოველთაო, უფასო სკრინინგის ორკვირეული  
· პროგრამაში ჩაერთო სასჯელაღსრულება ,
· გამოქვეყნდა სტატია CDC ყოველთვიურ ჟურბალში ე.წ MMWR  C ჰეპატიტის ელიმინაციის პროგრამის პროგრესის თაობაზე- საქართველო, 2014-2015

აგვისტო
· 2015 წლის 10 აგვისტოს საქართველოს შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნულ ცენტრში გაიმართა  პრესკონფერენცია  თემაზე C ჰეპატიტის სკრინინგის ორკვირეულის შედეგები
· დასრულდა ჰეპატიტების გავრცელების პოპულაციური კვლევა
· ჩატარდა კომპანია გილეადის მიერ ორგანიზებული ტრენინგი გვერდითი მოვლენებისა და გარდაცვილი პაციენტებისთვის საჭირო ფორმების შევსებაზე

სექტემბერი

· 2015 წლის 2-4 სექტემბერს ქალაქ გლაზგოში ჩატარდა C ჰეპატიტის მსოფლიო სამიტი, რომელსაც მასპინძლობდა შოტლანდიის მთავრობა ჯანდაცვის მსოფლიო ორგანიზაციისა და ჰეპატიტის მსოფლიო ალიანსთან ერთად. სამიტზე ჯანდაცვის მსოფლიო ორგანიზაციამ წარადგინა ჰეპატიტების ახალი გლობალური სტრატეგიის პროექტი 2016-2021 წლებისთვის.  დავით სერგეენკომ, ისაუბრა საქართველოში C ჰეპატიტის ელიმინაციის პროგრამაზე, ხაზგასმით აღნიშნა, რომ მსოფლიოში პირველად დაიწყო С ჰეპატიტის ელიმინაციის პროგრამა. მინისტრის გამოსვლამ დიდი ინტერესი გამოიწვია, რადგან სხდომის დასაწყისში ჯანდაცვის მსოფლიო ორგანიზაციის რეგიონული დირექტორის მიერ საქართველო დასახელდა C ჰეპატიტის ელიმინაციის პროგრამის სამოდელო ქვეყნად
· 8-9 სექტემბერს, ქ.ფრანკფურტში გაიმართა პირველი ევროპული მრგვალი მაგიდა ჰეპატიტების განკურნების და ერადიკაციის საკითხებზე შეხვედრაზე წარმოდგენილი იყო პრეზენტაცია ექვსი ქვეყნიდან, მათ შორის საქართველოდან (ესპანეთთან, შოტლანდიასთან, საფრანგეთთან, გერმანიასთან და პოლონეთთან ერთად), რაც საქართველოს, როგორც ამ მიმართულებით ლიდერი ქვეყნის კიდევ ერთი აღიარებაა ფრანკფურტში საქართველოდან მომხსენებლად მიწვეული იყო ბატონი თენგიზ ცერცვაძე.
· ძალაში შევიდა „ნოზოკომიური ინფექციების ეპიდზედამხედველობის, პრევენციისა და კონტროლის წესების დამტკიცების შესახებ“ 2015 წლის 7 სექტემბრის №01-38/ნ ბრძანება 
· 2015 წლის სექტემბრიდან C ჰეპატიტის ელიმინაციის გეგმის ფარგლებში, სკრინინგული კვლევებისადმი მოსახლეობის ხელმისაწვდომობის გაზრდის თაობაზე“ საქართველოს მთავრობის 2015 წლის 14 სექტემბრის №1974 განკარგულების საფუძველზე დამტკიცებული საყოველთაო სკრინინგის ღონისძიებებში მონაწილეობის მიზნით, საქართველოს ნებისმიერ მოქალაქეს შესაძლებლობა ეძლევა  ჩაიტაროს უფასო სკრინინგი

ოქტომბერი
· მიმდინარეობდა აქტიური მუშაობა პროვაიდერ კლინიკებთან და სხვა დაინტერესებულ მხარეებთან ელექტრონული პროგრამის დახვეწის საკითხზე, კერძოდ  პროგრამაში ცვლადების დამატების საკითხზე
· განხორციელდა STOP-C ელ პროგრამის ტექნიკური შეფასება აშშ-ს CDC -ის ექსპერტების მიერ.
· იყო მზადება საქართველოში C ჰეპატიტის ელიმინაციის ტექნიკური საკონსულტაციო ჯგუფის (Georgia-HETAG) პირველი შეხვედრისთვის




ნოემბერი
· მივიღეთ STOP-C ელ პროგრამის ტექნიკური შეფასების შემაჯამებელი დასკვნები და რეკომენდაციები. STOP-C -ს მონაცემთა ბაზის ტექნიკური შეფასების ძირითადი მიგნებები იყო:
· მონაცემთა წყაროები, რომელიც ჩართული იყო STOP-C-ში არ იყოინტეგრირებული, შედეგად, STOP-C- ბაზას  არ შეეძლო ანალიტიკური მონაცემების გენერირება შედეგების ანალიზისთვის. მონაცემები STOP-C-დან სუფთა ანალიზის გასაკეთებლად მოითხოვდა დიდ ძალისხმევას . ხდებოდა ჩანაწერების დუბლირება და სხვა ანალიტიკური პრობლემები. ყოველ ჯერზე ხდებოდა მონაცემების დამუშავება ხელით, თუმცა ეს არ იყო ხელსაყრელი რეგულარული ანგარიშგებისთვის და C ჰეპატიტის ელიმინაციის პროგრამის მიმდინარეობის მონიტორინგისთვის.
· C ჰეპატიტის ელიმინაციის გეგმის ყოველმხრივი განვითარების ხელშეწყობის მიზნით, საქართველოს შრომის, ჯანმრთელობისა და სოციალური დაცვის სამინისტრო და დაავადებათა კონტროლისა და საზოგადოებრივი ჯანმრთელობის ეროვნული ცენტრი აშშ-ის დაავადებათა კონტროლისა და პრევენციის ცენტრთან,  ჯანმრთელობის მსოფლიო ორგანიზაციისა და სხვა საერთაშორისო პარტნიორებთან ერთად 2015 წლის 4-5-6 ნოემბერს საქართველოში C ჰეპატიტის ელიმინაციის ტექნიკური საკონსულტაციო ჯგუფის (Georgia-HETAG) პირველი შეხვედრა. შეხვედრის ძირითადი მიზანი იყო  C ჰეპატიტის ელიმინაციის გეგმაში,  პრევენციისა და კონტროლის ძირითადი სტრატეგიების განსაზღვრა. რაც შეეხება წევრებს ჯამში ღონისძიებას ესწრებოდა დაახლოებით 100 მდე მონაწილე მათ შორის გარე საკონსულტაციო ჯგუფი (რაოდენობა 13) თითო წევრი გეგმის პანელებიდან (მაგ. კომუნიკაციის, ეპიდკვლევის, ლაბორატორიის პრევენციის, ზიანის შემცირების, ინფექციური კონტროლისა თუ სხვა) ტექნიკური მხარდაჭერა (10 წევრი), საქართველოს საზოგადოებრივი ჯანდაცვის სპეციალისტები და კლინიცისტები, რომლებიც ჩართულები იყვნენ გეგმის შემუშავების პროცესში.
· 2015 წლის 9 ნოემბერს შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნულ ცენტრში გაიმართა პრესკონფერენცია - აქცია თემაზე C ჰეპატიტის საყოველთაო სკრინინგის შემდგომი ეტაპი, გულისხმობდა უფასო ტესტირებას C ჰეპატიტზე და ასევე, გლობალური ფონდის ხელშეწყობით აქციის ფარგლებში, ყველა მსურველს შეეძლო და შეუძლია უფასო სკრინინგი აივ ინფექცია/შიდსზე.
· ამერიკის ღვიძლის შემსწავლელი ასოციაციის შეხვედრის ფარგლებში AASlD 2015 WHO -ს სიმპოზიუმზე, რომელიც ჩატარდა 2015 წლის 16 ნოემბერს აშშ-ში, სან-ფრანცისკოში მოხსენებით წარსდგა მინისტრის მოადგილე, ბატონი ვალერი კვარაცხელია. მან შეხვედრის მონაწილეებს გააცნო ინფორმაცია საქართველოში მიმდინარე c ჰეპატიტის ელიმინაციის პროგრამის მიმდიანრეობისა და მიღწეული წარმატების შესახებ. მონაწილეთა შორის, წარმოდგენილი იყვნენ ისეთი ქვეყნებიც, სადაც c ჰეპატიტის გავრცელება მაღალია და მნიშვნელოვან პრობლემას წარმოადგენს ქვეყნის მთავრობისა და მოსახლეობისთვის. მათთვის საქართველოში მიმდინარე პროგრამა განსაკუთრებით საინტერესო აღმოჩნდა. აღსანიშნავია, რომ მინისტრის მოადგილის გამოსვლა შეხვედრის მონაწილეების მხრიდან დადებითად შეფასდა.


დეკემბერი
· 2015 წლის 1 დეკემბრიდან დედათა და ბავშვთა ჯანმრთელობის სახელმწიფო პროგრამის ფარგლებში, ყველა ორსულს ეძლევა შესაძლებლობა გინეკოლოგთან პირველი ვიზიტის განხორციელებისას, სხვა გამოკვლევებთან ერთად, ჩაიტაროს უფასო სკრინინგი C ჰეპატიტზე
· 2015 წლის დეკემბერში დაიდო  ხელშეკრულება პროექტ “ECHO”-ს განსახორციელებლად
· ხორციელდებოდა STOP-C -ს გამოსწორების მცდელობა

იანვარი
· C ჰეპატიტის ელიმინაციის პროგრამის ფარგლებში პირველი ფაზიდან, მეორე ფაზაზე გადასვლის გასამარტივებლად კომპანია „გილეადის“ მიერ 2016 წლი 29 იანვარს ჩატარდა კომისიის წევრების ტრენინგი: განახლებულ ინფორმაციაზე C ჰეპატიტის მიმართულებით, " ჰარვონის" (LDV / SOF) კლინიკურს კვლევებსა და C ჰეპატიტის მართვის უახლეს გაიდლაინებსა და სხვ. ტრენერები იყვნენ პროფესორ, იურგენ როქსტრო (Jürgen Rockstroh, ბონი, გერმანია) და პროფესორი ხოსე-ლუის კალეია ( José-Luis Calleja).
· იანვარში ალბუკერკეში პროექტ “ECHO”-ს გასაცნობად იმყოფებოდა C ჰეპატიტის ელიმინაციის პროგრამის ფარგლებში მიმწოდებელი დაწესებულებების წარმომადგენლები. 
· მიღებულ იქნა გადაწყვეტილება ახალი ელექტრონული პროგრამის დაწერაზე შექმნაზე დაიწყო მოლაპარაკებები ახალ პროგრამისტთან
· მოხდა კომპანია გილეადისთვის განაცხადის გაკეთება გრანტზე ახალი ელექტრონული პროგრამის თაობაზე


თებერვალს
· მივიღეთ C ჰეპატიტის მართვის სფეროში საერთაშორისო კლინიკური პანელის საკონსულტაციო პროექტი “ECHO“-ს ფარგლებში მიღებული რეკომენდაციები. Afdhal, Thornton, Zeuzem, Dusheiko-ს ჯგუფთან ერთად შემუშავებული გაიდლაინები.
· დამტკიცდა გაიდლაინების მკურნალობის ახალი ვერსია გამონაკლისი და სხვაობა ჰარვონის რეჟიმებით მესამე გენოტიპის მკურნალობის თაობაზე
· მივიღეთ C ჰეპატიტის სამკურნალო მედიკამენტ "ჰარვონი" -ს პირველი პარტია
· მიმდინარეობდა ახალ ელ. პროგრამაზე აქტიური მუშაობა, მოლაპარაკებები კლინიკებთან და დაინტერსებულ მხარეებთან 
· მზად იყო ელ პროგრამის ახალი სკრინინგის ნაწილი
მარტი
· პრემიერ მინისტრი გიორგი კვირიკაშვილი C ჰეპატიტის ელიმინაციის პროგრამაში ჩართულ უკვე ყოფილ და მომავალ პაციენტებს შეხვდა. ის პროგრამის მიმდინარეობის შესახებ ინფორმაციას პირადად გაეცნო და იმედი გამოთქვა, რომ მომავალი C-ს გარეშეა. 
· მოხდა გადაწყვეტილების მიღება C ჰეპატიტის ელიმინაციის სტრატეგიული გეგმის შემუშავებისა და განხორციელების მიზნით შექმნილი სამუშაო ჯგუფი გაფართოვების საკითხზე
· ხორციელდებოდა ელექტრონულ პროგრამაზე აქტიური მუშაობა და ასევე CDC და გილეადის მიერ მისი შეფასება
· დაიგეგმა Abbott Diagnostics-ის კვლევა, რომელიც მოიცავდა anti-HCV positive ნიმუშების კვლევას HCV core antigen ტესტით. კომპანიის მიერ მიერ მოწოდებული იქნა აპარატურა, რეაგენტები და სახარჯი მასალა, მათ შორის 5000 anti-HCV, 5000 HCV Core Antigen, 5000 HbsAg, 1,000 HCV RNA, 500 HCV Genotype ნიმუშების ლოჯისტიკა თავის თავზე აიღო დაავადებათა კონტროლისა და პრევენციის ეროვნულმა ცენტრმა.


აპრილი
· 6-8 აპრილს ჩატარდა რიგით მესამე ეროვნული სამუშაო შეხვედრა C ჰეპატიტზე,  შეხვედრის 3 ძირითადი მიზანი იყო:
1) სეროპრევალენტობის კვლევის შედეგების მიმოხილვა;
2) I ფაზის შედეგების შეჯამება;
3) ელიმინაციის გრძელვადიანი სამოქმედო გეგმის განხილვა და შეჯერება.
· 2016 აპრილში შეიქმნა კლინიკური ჯგუფი, რომლის ძირითადი ფუნქციები განისაზღვრა შემდეგი სახით:
ა) C ჰეპატიტის ელიმინაციის სახელმწიფო პროგრამის კლინიკური მონიტორინგი
ბ) მკურნალობის ეფექტურობის მონიტორინგი;
გ) მკურნალობის გვერდითი მოვლენების მონიტორინგი;
დ) რთულად სამართავი შემთხვევების მკურნალობის ეფექტურობის მონიტორინგი;
· ევროპის ღვიძლის დაავადებების შემსწავლელი ასოციაციის (EASL) ღვიძლის დაავადებათა საერთაშორისო კონგრესის, ფარგლებში, (ბარსელონაში) ჩატარდა  სპეციალურად, საქართველოსადმი მიძღვნილი შეხვედრა, რომელზეც განხილული იქნა საქართველოში C ჰეპატიტთან ბრძოლის მიმართულებით განხორციელებული, მიმიდნარე და დაგეგმილი აქტივობების პროგრესი.
· კონგრესზე 14 აპრილს მომხსენებელი იყო სსიპპლ საყვარელიძის სახელობის დაავადებათა კონტროლისა და საზოგადოებრივი ჯანმრთელობის ცენტრის გენერალური დირექტორი, ბატონი ამირან გამყრელიძე. მან მიმოიხილა ქვეყანაში C ჰეპატიტთან ბრძოლის მიმართულებით განხორციელებული აქტივობები,
· 15 აპრილს ქ. ბარსელონაში საქართველოს მთავრობასა და კომპანია გილეადს შორის გაიმართა გრძელვადიანი ხელშეკრულების ხელმოწერის ცერემონიალი, რაც გულისხმობს კომპანიის მხრიდან პაციენტთა უზყვეტ უზრუნველყოფას მედიკამენტებით სრულ ელიმინაციამდე. ხელშეკრულებას ხელი მოაწერეს შრომის ჯანმრთელობისა, დასოციალური დაცვის მინისტრის მოადგილემ, ბატონმა ვალერი კვარაცხელიამ და  კომპანია„გილეადი”-ს ვიცე პრეზიდენტმა გრეგ ალტონმა.


მაისი
· მიმდინარეობდა C ჰეპატიტის ელიმინაციის სახელმწიფო პროგრამაში ჩართვის კრიტერიუმების მოხსნის საკითხზე მუშაობა
· განხორციელდა დავით სერგეენკოს ვიზიტი ჯანდაცვის მსოფლიო ასამბლეაზე, მინისტრმა C ჰეპატიტის ელიმინაციის პროგრამაზე გაამახვილა ყურადღება
· გილეადთან განხორციელდა მოლაპარაკებები ზუგდიდში სკრინინგისა და მართვის ცენტრის გახსნაზე
· მოხდა ელ პროგრამის სახელმძღვანელოს შექმნა 
ივნისი
· მოიხსნა კრიტერიუმები C ჰეპატიტის ელიმინაციის პროგრამაში ჩასართავად ნებისმიერ მოქალაქეს, რომელსაც გამოუვლინდება C ჰეპატიტი შეუძლია მომსახურების მიღება
· გაეშვა ახალი ელექტრონული პროგრამა Elimination С
· გაიხსნა სერვის-ცენტრი ქ. თბილისში
· მოხდა „ECHO” პროექტის დანერგვა და განხორციელება ადგილობრივ დაწესებულებებში
· ახალი თანამშრომელი CDC-იდან მუაზამ ნაზრულა, რომელიც არის C ჰეპატიტის ელიმინაციის პროგრამის კონსულტანტი
· განხორციელდა  კომპანია გილეადისთვის გრანტის განაცხადის შევსება ზუგდიდის სკრინინგისა და მართვის ცენტრის მშენებლობისთვის 
· შეიქმნა საზადამხედველო კომისია, რომელიც შედგება საქართველოს მთავრობის CDC -ისა და გიელადის წევრებისგან
· 18 ივნისს LIFER და ECHO პროექტის მხარდაჭერით ჩატარდა სიმპოზიუმი, რომლის თავმჯდომარეები იყვნენ Nezam Afdhal- და Stefan  Zeuzem-ი. შეხვედრის მიზნები იყო: შეხვედრაზე მოხდა C ჰეპატიტის მკურნალობის ახალი  მიდგომების მიმოხილვა, კლინიკურ პრაქტიკაში Cჰეპატიტის სკრინინგისა და დიაგნოსტიკური კვლევების გაუმჯობესებული პრაქტიკის გათვალისწინება, პროექტ „ECHO“–ს  მოდელის მიმოხილვა, საქართველოში C ჰეპატიტის ელიმინაციის პროგრამის  პროგრესის აღწერა.

ივლისი
· CDC-EASL-ის მიერ შემოთავაზებულ იქნა საქართველოში C ჰეპატიტის ელიმინაციის პროექტის სესია 2017 წლისთვის
· განხორციელდა საზადამხედველო კომისიის პირველი ზარი

აგვისტო
· დამტკიცდა C ჰეპატიტის ელიმინაციის სახელმწიფო სტრატეგია 2016 წლი 18 აგვისტოს
სექტემბერი
· მოხდა მედიკამენტ ეპკლუსას დარეგისტრირება
· C ჰეპატიტის ელიმინაციის პროგრამის ფარგლებში შეიქმნა სამეცნიერო კომისია 
· განხორციელდა განახლებული ტრენინგი გილეადის გერდითი ფორმების შევსებაზე 
· ყველა ჰოსპიტალიზებული პაციენტისთვის უზრუნველყოფილი იქნა სწრაფი ტესტები C პატიტის გამოვლენისთვის 
· განხორციელდა CDC და Gilead –ის ერთობლივი ვიზიტი, რომლის მთავარი მიზანი იყო ბაზის შესაძლებლობის შეფასება ეპიდემიოლოგიის, ეპიდზედამხედველობის, პრევენციისა და კონტროლის საქმიანობებისთვის. ასევე საქართველოში C ჰეპატიტის ელიმინაციის პროგრამის მონიტორინგისა და შეფასებისათვის ძლიერი საანგარიშო შესაძლებლობების შექმნა, რომელიც უნდა მოიცავდეს ყველა საჭირო ანგარიშს. 
· ექსპერტთა შეფასება არსებული ელ პროგრამაზე:
❖	შესანიშნავი დიზაინი და მონაცემთა ბაზის სქემა
❖	ბაზა ოპტიმიზირებულია მონაცემთა შეყვანისა და ტრანზაქციების განხორციელების ერთდროული შესრულებისათვის.
❖	მონაცემთა ბაზის დიზაინი საშუალებას იძლევა სრულად დაიცვას ნებისმიერი საიდენტიფიკაციო ინფორმაცია
❖	დიზაინით შესაძლებელია სხვადასხვა სირთულის ანგარიშგების და ანალიზის წარმოება
ოქტომბერი
· გილეადთან გაკეთდა განაცხადი გრანტზე პროგრამის განვითარებისთვის
· მოხდა ეპკლუსას დარეგისტრირება
· 2016 წლის ოქტომბერში დამტკიცდა სკრინინგის პროტოკოლი
· C ჰეპატიტის ელიმინაციის გეგმის ყოველმხრივი განვითარების ხელშეწყობის მიზნით, საქართველოს შრომის, ჯანმრთელობისა და სოციალური დაცვის სამინისტრო და დაავადებათა კონტროლისა და საზოგადოებრივი ჯანმრთელობის ეროვნული ცენტრი აშშ-ის დაავადებათა კონტროლისა და პრევენციის ცენტრთან და სხვა საერთაშორისო პარტნიორებთან ერთად 2016 წლის 24-25 ოქტომბერს ჩაატარა საქართველოში C ჰეპატიტის ელიმინაციის პროგრამის ფარგლებში საერთაშორისო მრჩეველთა ჯგუფის რიგით მეორე შეხვედრა. 
· გამოქვეყნდა მეორე სტატია CDC ყოველთვიურ ჟურბალში ე.წ MMWR  C ჰეპატიტის ელიმინაციის პროგრამის პროგრესის თაობაზე- საქართველო, 2015-2016

ნოემბერი
· აშშ CDC-ის მხარდაჭერით C ჰეპატიტის ელიმინაციის პროგრამაში მონაწილე ლაბორატორიებისთვის უფასოდ შემოგვთავაზეს გარე ხარისხის კონტროლის სქემები

დეკემბერი
· 2016 წლის 13-15 დეკემბერს განხორციელდა კომპანია „გილიადი“ -ს ვიზიტი მათ გადაიღეს მცირე მეტრაჟიანი საინფორმაციო  ფილმი საქართველოში  C ჰეპატიტის ელიმინაციის პროგრამის შესახებ, რათა მსოფლიოს დაანახოს საქართველოში წარმატებულად მიმდინარე პროგრამის მნიშვნელობა და უნიკალურობა.
2017 წელი
იანვარი
· CDC-იმ დაფინანსება გამოყო სამეცნიერო კომისიისთვის
· ქ. პარიზში ჩატარებულ კონფერენციაზე „HCV ერადიკაციის ორი პროგრამა“, რომელიც ეძღვნებოდა სპეციალურად საქართველოს და ეგვიპტის პროგრამებს , სესიებზე 10-10 წუთიანი პრეზენტაციებით ეგვიპტიდან მიწვეული იყო წამყვანი კლინიცისტი - პროფესორი Gamal Esmat, ხოლო საქართველოდან ბატონი თენგიზ ცერცვაძე. მან წარმოადგინა ქვეყანაში არსებული პროგრესი ჰეპატიტის პროგრამის მიმართულებით.
· მიღებულ იქნა საერთაშორისო მრჩეველთა ჯგუფის (TAG) მე-2 შეხვედრის რეკომენდაციები საქართველოში C ჰეპატიტის ელიმინაციის პროგრამისთვის

თებერვალი
[bookmark: _GoBack]
მარტი
· გამოქვეყნდა სტატია CDC ყოველთვიურ ჟურბალში ე.წ MMWR  C ჰეპატიტის ელიმინაციის პროგრამის პროგრესის თაობაზე- საქართველო, 2015-2016
· 9-10 მარტს ჩატარდა C ჰეპატიტის ელიმინაციის მე-4 ეროვნული სამუშაო შეხვედრა, რომლის ძირითადი მიზანი იყო ტექნიკურ მრჩეველთა  ჯგუფის (TAG) რეკომენდაციების გათვალისწინებით 2017 წელს შესასრულებელი ღონისძიებების წარმოდგენა კომპეტენციების შესაბამისად.
· 22 მარტს გაიხსნა ზუგდიდის სკრინინგისა და მართვის ცენტრი 
